
యంత క్షీరాహారి యై శిష్యుతోడ 

నంతరంగమున శ్రీహరిఁ బాదుకొలిపి 

వేడుకతో యోగవిద్యానురక్తి 

నేడునూఱేఁడు లయ్యిరవున నుండి 

యటమీఁద నామూర్తి నామూర్తి యగ్ర 

తటమున నిలుచున్న ధరచక్రధరుని 

యాసరి శయనించునట్టిగోవిందు 

నాసీనుఁ డై యున్నయట్టి లక్ష్మీశుఁ 

దలఁపులో నిడుకొని తత్పాదభక్తి 

సొలపులు మీఱ నచ్చోళమండలము 

వెడలి తీర్ధంబులు విపినాంతరములుఁ 

గడచిశిష్యుఁడుఁ దానుఁ గడుసంతసమున 

భూరివారిమరందపూరకల్హార 

నారకాసారప్రసారవిస్తార 

సారసబిసగణాస్వాదనలోల 

వారణమదగంధవళితాళినాథ 

విలసిత యైనకావేరిచెంగటను 

నలువొందు కుంభఘోణమున కేతెంచి 

భాసితగోపురప్రాసాదతతుల 

భాసిల్లు మణిమంటపంబులోపలను

